
ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᑦ 
ᑎᑎᖅᑲᓂᐊᕐᕕᐅᑉ ᓇᒻᒪᖓ 1720 
ᐃᖃᓗᐃᑦ, ᓄᓇᕗᑦ 
ᐸᔾᒍ ᔾ)ᔾ 
 
2009 ᐊᕐᕌᒍᑕᒫᑦ ᖃᐅᔨᓴᖅᑐᓕᕆᓂᕐᒧᑦ ᐅᓂᒃᑳᖅ ᐅᓇᑕᖅᑐᓕᕆᔨᒃᑯᑦ ᖃᐅᔨᓴᕐᓂᕐᒧᑦ 
ᐱᕙᓪᓕᐊᓂᕐᒧᓪᓗ ᑲᓇᑕᒥ, ᑲᓇᑕᐅᑉ ᑲᓇᓐᓇᖓᓂᑦ ᖃᓪᓗᓈᑦ ᓄᓇᖓᓐᓂᑦ 
ᐅᑭᐅᖅᑕᖅᑐᒥᑦ ᒥᐊᓂᖅᓯᓂᖅ ᖃᕋᓴᐅᔭᑎᒍᑦ ᐆᑦᑐᕋᐅᑎ ᐱᓕᕆᐊᖅ 
ᒑᔅᑯᐊᐃᓐ ᐃᒪᖓᓂᑦ, ᑕᓪᓗᕈᑎ, ᓄᓇᕗᒻᒥᑦ 
 
ᐱᔾᔪᑎ: 2009 ᖃᐅᔨᓴᕐᓂᕐᒧᑦ ᓚᐃᓴ 0203809R-M 
 
ᐅᓇᑕᖅᑐᓕᕆᔨᒃᑯᑦ ᖃᐅᔨᓴᕐᓂᕐᒧᑦ ᐱᕙᔾᓕᐊᓂᕐᒧᓪᓗ ᑲᓇᑕᒥ - ᑲᓇᑕᐅᑉ ᑲᓇᓐᓇᖓᓂᑦ 
ᖃᓪᓗᓈᑦ ᓄᓇᖓᓐᓂᑦ ᐱᓕᕆᐊᖃᕐᒪᑕ ᐱᓪᓗᕆᑦᑐᒥᑦ ᐊᕐᕌᒍᓄᑦ ᐊᒥᓱᓄᑦ 
ᖃᕋᓴᐅᔭᒃᑯᑎᒍᑦ  ᐆᑦᑐᕋᐅᑎᒥ ᐱᓕᕆᐊᒥᑦ  ᑲᓇᑕᐅᑉ ᐅᑭᐅᖅᑕᖅᑐᖓᓂᑦ. ᐱᓕᕆᐊᖅ 
ᐊᑎᓕᒃ ᐅᑭᐅᖅᑕᖅᑐᒥᑦ ᒥᐊᓂᖅᓯᓂᖅ ᖃᕋᓴᐅᔭᑎᒍᑦ ᐆᑦᑐᕋᐅᑎ ᐱᓕᕆᐊᖅ. ᐱᓕᕆᐊᖅ 
ᑐᕌᒐᓕᒃ ᐱᔾᔪᑎᖃᕐᕕᖓᒍᑦ ᓇᓗᓇᐃᖅᓯᒪᔪᖅ ᐊᐅᓚᓂᖃᕐᓂᐊᖅᓯᒪᓪᓗᓂ ᐊᕐᕌᒍ 2009-
ᒥᑦ. 
 
ᐋᒡᒌᓯ 2009-ᒥᑦ ᐅᑭᐅᖅᑕᖅᑐᒥᑦ ᒥᐊᓂᖅᓯᓂᖅ ᐱᓕᕆᐊᖅ ᒪᕐᕉᓐᓂᒃ ᖃᐅᔨᓴᕐᓂᕐᒧᑦ 
ᐱᓕᕆᔪᒻᒪᑕ ᒑᔅᑯᐊᐃᓐ ᐃᒪᖓᓂᑦ. ᓯᕗᓪᓕᖅ ᐱᓕᕆᐊᖅ ᑲᑎᖅᓱᐃᓂᐅᔪᓪᓗᓂ 
ᑕᕝᕙᓴᐃᓐᓇᖅ ᐃᓕᓴᖅᓯᔾᔪᓯᒥᑦ ᐋᖅᑯᑎᒥᑦ, ᖃᐅᔨᒪᔾᔪᑎᔅᓴᑦ ᐊᐅᓚᑎᑦᑎᓂᕐᒥᑦ 
ᐃᖏᕐᕋᓂᕐᓗ ᐱᐅᕈ ᐃᒪᖓᒍᑦ ᐊᒻᒪᓗ ᓯᑯᓯᐅᑎ ᐅᒥᐊᕐᔪᐊᖅ ᐃᖏᕐᕋᑎᓪᓗᒋᑦ 
ᐊᖅᑯᑎᓕᐊᖑᓯᒪᔪᓂᑦ. ᐱᓪᓗᕆᑦᑐᓂᑦ ᑕᕝᕙᓴᐃᓐᓇᖅ ᐃᓕᓴᖅᓯᔾᔪᓯᒥᑦ ᐋᖅᑯᑎᒥᑦ 
ᖃᐅᔨᒪᔾᔪᑎᑦ ᑲᑎᖅᓱᖅᑕᐅᔪᕗᑦ ᐋᖅᒌᓯ 19-ᒥᑦ 28-ᒧᑦ, 2009-ᒥᑦ. ᖃᐅᔨᒪᔾᔪᑏᑦ 
ᐃᓕᓴᖅᓯᔪᕗᑦ ᐅᖓᓯᑦᑐᓂᑦ ᐊᒻᒪ ᖃᐅᔾᔩᑦᑐᓂᑦ ᐃᓂᓂᑦ ᐃᓪᓕᕆᔭᐅᔪᓐᓇᖅᑐᓂᑦ 
ᓇᐸᕈᑕᓂᑦ ᐅᐊᔭᓄᑦ ᓯᕗᓂᑦᑎᓐᓂᑦ ᐃᓂᒋᔭᐅᔪᓐᓇᕋᔭᖅᑐᓂᑦ ᐱᓕᕆᐊᒧᑦ ᐅᑭᐅᖅᑕᖅᑐᒥᑦ 
ᐅᔾᔨᑐᕐᕕᔅᓴᒥᑦ ᐆᑦᑐᕋᐅᑎᒧᑦ ᐱᓕᕆᔾᔪᓯᒥᑦ. 
 
ᐊᐃᑉᐹᓕ ᐱᓕᕆᐊᖅ ᐃᒪᐅᑉ ᐃᖅᑲᖓᒍᑦ ᑐᓵᔾᔪᑎᓂᑦ ᓱᓪᓗᓕᓂᑦ ᐃᓪᓕᖅᓱᐃᓂᖅ. 
ᐃᓪᓕᕆᔪᓐᓇᖅᓯᔪᕗᑦ ᐃᑲᔪᖅᓱᑕᐅᓪᓗᑎ ᑲᓇᑕᒥ ᓯᑯᓯᐅᑎᒧᑦ ᐅᐊᑦᑎᐅᔪᕐᓗ ᐅᒥᐊᕐᔪᐊᕐᒧᑦ, 
ᑎᐅᕆ ᕚᒃᔅ, ᐅᒥᐊᖓᓄᑦᑦ ᐊᒻᒪᓗ ᐅᓯᑲᖅᑕᐅᒻᒧᑦ. ᒪᕐᕉᒃ ᓱᓪᓗᓖᒃ ᐅᐊᔭᓕᔭᖅᑐᑦ 
ᓂᐱᖃᐅᑎᖃᖅᐳᑦ, ᐅᐊᔭᓂᑦ ᐅᐃᒍᓯᒪᔪᑦ ᐊᒻᒪᓗ ᓱᓪᓗᓕᓂᑦ ᑐᓴᖅᓴᐅᔾᔪᑎᒥᑦ 
ᓴᓐᖏᓂᓕᒻᒥᑦ 48-ᒥᑦ.  ᐅᐊᔭᐃᑦ ᑐᓴᖅᓴᐅᔾᔪᑎᓖᑦ ᐋᖅᑭᓱᖅᑕᐅᔪᔪᑦ ᖃᐅᔨᓴᖅᑎᓄᑦ 
ᐊᒻᒪᓗ ᓱᓪᓗᓖᑦ ᖃᐅᔨᓴᖅᑕᐅᔪᓪᓗᑎ ᑎᐅᕆ ᕚᒃ ᐱᓪᓗᐊᑕᖏᓐᓄᑦ 
ᐱᓕᒻᒪᔅᓴᔾᔪᑎᖏᓐᓄᑦ. ᐃᓕᐅᖅᑲᖅᑕᐅᓂᖏᑦ ᓱᓪᓗᓖᑦ ᓯᔾᔭᒥᑦ ᐃᒪᕐᒧᑦ 



ᐃᖏᕐᕋᓂᖃᑦᑎᐊᔪᕗᖅ. ᑖᓐᓇ ᐃᓕᖅᓱᐃᓂᖅ ᖃᐅᔨᒪᔾᔪᑕᐅᓕᖅᑐᓂᑦ ᓯᓚᐅᑉ ᐊᒻᒪ ᓯᑯᑦ 
ᖃᓄᐃᓐᓂᖏᓐᓂᑦ, ᑭᓯᐊᓂᓕ ᖃᐅᔨᓴᖅᑕᐅᔪᕗᑦ ᓯᓚᑦᑎᐊᕙᐅᑎᓪᓗᒍ ᐃᒪᓗ 
ᐸᓚᖅᑎᓪᓗᒍ. ᓱᓪᓗᓖᑦ ᐊᑑᑎᖃᑦᑎᐊᔪᕗᑦ  ᑭᓯᐊᓂ ᐊᐅᓚᐅᔾᔮᔪᕗᑦ. ᐊᐅᓚᐅᔾᔮᕐᖓᑦ 
ᐱᔾᔪᑕᐅᓱᒋᔭᐅᔪᕗᖅ ᓂᐱᔾᔪᑦ ᑲᐃᕙᑦᑎᓯᒪᔪᖅ ᐃᒪᕐᒥᑦ ᓂᐱᖃᐅᒻᒥᑦ ᓂᐲᔾᔮᖅᑐᒋᔭᐅᓪᓗᓂ 
ᐊᒻᒪᓗ ᐃᒪᐃᓐᓇᕈᖅᑐᑎ ᓱᓪᓗᓕᐅᑉ ᐅᐊᔭᖏᑦ. ᓯᕗᕐᖓᒍᑦ ᓱᓪᓗᓖᑦ 
ᖃᐅᔨᓴᐅᑕᐅᓐᓂᓚᐅᖅᓯᒪᒻᒪᑕ ᐃᒃᑲᓂᖅᓴᒥᑦ ᐊᒻᒪ ᐃᒪᕐᒥᑦ ᑎᓴᐃᖓᔪᒥᑦ, ᓱᕋᓐᓂᖅ 
ᐱᔾᔪᑕᐅᓱᒋᔭᐅᔪᕗᖅ ᐃᒪᐅᑉ ᐃᑎᓂᖓᓄᑦ  ᐊᒻᒪᓗ ᐃᒪᐅᑉ ᓂᓪᓕᓇᕐᓂᖓᓄᑦ ᐱᐅᕈ 
ᐃᒪᖓᓂᑦ. ᖃᐅᔨᓴᕐᓂᖅ ᐃᖏᕐᕋᓂᖃᑦᑎᐊᖅᑐᒋᔭᐅᔪᔪᖅ ᐅᐱᓐᓇᕋᓂ ᓱᓪᓗᓖᑦ ᐅᐊᔭᓖᑦ 
ᐊᐅᓚᓂᖃᔪᒻᒪᑕ ᑕᐃᒫᒃ ᓂᕆᐅᒋᔭᐅᓯᒪᓪᓗᓂ ᐊᐅᓚᐅᔾᔮᓚᐅᓐᖏᑎᓪᓗᒋᑦ ᓂᐱᖃᐅᑎᑦ 
ᓱᕋᑦᑐᑎ. 
 
ᐊᓯᒃᑲᓐᓂᐊᓂᑦ ᓱᓕᕆᔪᒋᕗᑦ ᓯᔾᔭᒦᑦᑐᒥᑦ ᓱᓪᓗᓕᓂᑦ ᓂᓚᐃᔭᐃᓪᓗᑎ ᓱᓪᓗᓕᒃ 
ᐊᒡᒐᐅᑎᑎᑐᑦ ᐊᖏᑎᒋᔪᒥᑦ  ᐋᖅᑭᑦᑕᐅᓚᐅᖅᓯᒪᔪᖅ 1970-ᖏᓐᓂᑦ ᐃᖅᑲᒦᑦᑐᑦ ᐅᐊᔭᐃᑦ 
ᓱᓪᓗᓕᒥᑦ ᐊᕐᕌᒍᓕᒫᒥᑦ ᐊᑕᖁᓪᓗᒋᑦ. ᓱᓪᓗᓕᒃ ᐳᑑᖅᑕᐅᔪᕗᖅ ᓯᔾᔭᒥᑦ ᐃᒪᐅᑉ 
ᐃᖅᑲᖓᓄᑦ ᐃᑎᓂᖃᖅᑐᒥᑦ 12 ᒦᑕᒥᑦ, ᓯᑰᑉ ᐊᑎᖓᒎᖓᓪᓗᓂ. ᐅᓇᑕᖅᑐᓕᕆᔨᒃᑯᑦ 
ᖃᐅᔨᓴᖅᑐᓕᕆᓂᕐᒧᑦ ᐱᕙᓪᓕᐊᓂᕐᒧᓪᓗ ᑲᓇᑕᒥ ᐱᓕᕆᔨᖏᑦ ᓂᓚᐃᔭᐃᔪᓐᓇᔪᕗᑦ 
ᐊᒻᒪᓗ ᖃᐅᔨᔪᓪᓗᑎ ᑰᒐᓛᒥᑦ ᓯᐅᕋᖅ ᓄᐊᓐᓂᕐᖓᑦ ᓯᓪᓗᓕᐅᑉ ᐃᒪᕐᒦᑦᑑᑉ ᐃᓱᐊᓂᑦ. 
ᓱᓪᓗᓕᒻᒥᑦ ᐅᐊᔭᑦ ᓯᒥᑕᒥᓂᐅᓪᓗᑎ ᐊᒻᒪ ᐃᑎᔪᒥᑦ ᐃᒪᕐᒦᖏᓐᓇᖅᑐᓂ 2010-ᒧᑦ 
ᑎᑭᑦᑐᒍ ᐃᖏᕐᕋᑎᑕᒐᖅ ᓴᓗᒻᒪᓴᖅᑕᐅᓂᐊᖅᓯᒪᑎᓪᓗᒍ ᓱᓪᓗᓖᑦ ᓴᓗᒻᒪᕐᓗᒋᑦ 
ᐃᑲᔪᖅᓱᖅᑕᐅᓗᑎ ᑲᓇᑕᒥ ᐅᓇᑕᖅᑐᖅᓴᓄᑦ ᐊᖅᑲᐅᒪᓯᐅᖅᑎᓄᑦ. 
 
 
 
 
ᐳᕉᔅ ᒍᕆᓴᐅᔅᑭ 
ᐱᓕᕆᐊᒧᑦ ᐊᖏᔪᖅᑳᖅ 
ᐅᓇᑕᖅᑐᓕᕆᔨᒃᑯᑦ ᖃᐅᔨᓴᕐᓂᕐᒧᑦ ᐱᕙᓪᓕᐊᓂᕐᒧᓪᓗ ᑲᓇᑕᒥ 
ᐅᑭᐅᖅᑕᖅᑐᒥᑦ ᐅᔾᔨᑐᑦᑎᑦ ᖃᕋᓴᐅᔭᑎᒍᑦ ᐆᑦᑐᕋᐅᑎ ᐱᓕᕆᐊᖅ 


